
<Քաղաքաշինության մասին> ՀՀ օրենքի դրույթներին, ՀՀ քաղաքացիական օրենսգրքի 806 –րդ հոդվածին,  <Հայաստանի Հանրապետության բյուջետային համակարգի մասին> ՀՀ օրենքի 15-րդ հոդվածի 9-րդ կետին և ՀՀ կառավարության 1999թվականի հունիսի 10-ի N 404 որոշմանը համապատասխան, ՀՀ կառավարությունը որոշում է.

1. Թույլատրել ՀՀ քաղաքաշինության նախարարության <Քաղաքաշինական ծրագրերի իրականացման գրասենյակ> պետական հիմնարկին  <Ի էՄ ՍԻ> ՓԲ ընկերության հետ կնքել գործակալության պայմանագիր՝ ք.Երևան,Կենտրոն, Պարոնյան հ.42/1 հասցեում  առկա անավարտ շինարարության (նախագծային փաստաթղթեր և շինարարության թույլտվություն առկա չեն) նախագծանախահաշվային փաստաթղթերի ձեռքբերման, փորձաքննության և շինարարության իրականացման (բնակելի նշանակության շենք կառուցելու) հետ կապված՝ պատվիրատուի բոլոր գործառույթները  <Ի ԷՄ ՍԻ> ՓԲ ընկերության անունից և հաշվին իրականացնելու մասին, գործակալական վարձատրության չափը նախատեսելով օբյեկտ նախահաշվային արժեքի երեք տոկոսից ոչ ավել:
2. Թույլատրել ՀՀ քաղաքաշինության նախարարության <Քաղաքաշինական ծրագրերի իրականացման գրասենյակ> պետական հիմնարկին ՀՀ ֆինանսների նախարարության՝  իրեն սպասարկող գանձապետարանում բացել արտաբյուջետային միջոցների բանկային հաշիվ :

3. Սահմանել, որ սույն որոշման համաձայն բացված հաշվի մուտքերն են հանդիսանալու   <Ի ԵՄ ՍԻ> ՓԲ ընկերության անունից ուղղակի կամ վերջինիս օգտին գործող երրորդ անձանց կողմից կատարվող հատկացումները, իսկ ելքերը կատարվելու են ք.Երևան,Կենտրոն, Պարոնյան հ.42/1 հասցեում  առկա անավարտ շինարարության նախագծանախահաշվային աշխատանքների իրականացման, դրանց փորձաքննության, գեոդեզական չափումների, շինարարության որակի տեխնիկական հսկողության, հեղինակային հսկողության,  կապիտալ շինարարական աշխատանքների, էլեկտրամատակարարման, գազամատակարարման, ջրամատակարարման և ջրահեռացման համակարգերի միացման, շինարարության թույլտվության ստացման հետ կապված  վճարումների, ինչպես նաև կառուցվող շենք գրանցման, շենքի կառուցման ավարտից հետո  դրա նկատմամբ իրավունքի պետական գրանցման, ստորաբաժանված միավորների հասցեավորման ու գրանցման,  տեղական ու պետական  տուրքերի ու վճարների վճարման ուղղություններով, համաձայն տարեկան ծախսերի նախահաշվի:
4. Աաջարկել <Ի ԷՄ ՍԻ> փակ բաժնետիրական ընկերությանը՝ <Գույքի նկատմամբ իրավունքների պետական գրանցման մասին> ՀՀ օրենքի 36-րդ հոդվածին համապատասխան ք.Երևան,Կենտրոն, Պարոնյան հ.42/1 հասցեում  կառուցվող շենք  գրանցվելուց հետո եռամսյա ժամկետում ՀՀ քաաղքացիական օրենսգրքի 566-րդ հոդվածի պահանջների պահպանմամբ  Կոնդ թաղամասի իրացված տարածքների նախկին սեփականատերերի և օգտագործողների հետ կնքել դադարեցված գույքային իրավունքների դիմաց ապագայում բնակարաններ տրամադրելու եղանակով հատուցման պայմանագրերը, ըստ կառուցվող շենքի ճարտարապետաշինարարական նախագծով նույնականացվող ստորաբաժանված միավորների: 
